
 

  

 

       

 

Fundur stjórnar Skóla- og velferðarþjónustu Árnesþings  

haldinn í stjórnsýsluhúsinu á Borg þann 13. febrúar 2024,  kl. 

13:00 

 

Mættir eru:  
Hulda Kristjánsdóttir, sveitarstjóri Flóahrepps, formaður 

Ása Valdís Árnadóttir, oddviti Grímsness- og Grafningshrepps 

Helgi Kjartansson, oddviti Bláskógabyggðar 

Haraldur Þór Jónsson, sveitarstjóri Skeiða- og Gnúpverjahrepps 

Aldís Hafsteinsdóttir, sveitarstjóri Hrunamannahrepps 

 

Einnig sátu Anný Ingimarsdóttir og Gunnlaug Hartmannsdóttir deildarstjórar fundinn. 

 

Fundargerðin var færð í tölvu og hana ritaði Aldís Hafsteinsdóttir. 

Formaður Hulda Kristjánsdóttir, setti fund og stjórnaði.  

 

Hér var gengið til dagskrár:  

1. Frá deildarstjórum Skóla- og velferðarþjónustu: 

a) Tölulegar upplýsingar um verkefni skóla- og velferðarþjónustu.  

Anný fór yfir tölfræði mála vegna barnaverndar, stuðningsfjölskyldna, 

fjárhagsaðstoðar, heimaþjónustu/stuðningsþjónustu, húsnæðisbóta, málefna 

fatlaðs fólks, liðveislu og fleira. Sérstaklega rætt um þá aukningu sem orðið 

hefur á því að íbúar, óstaðsettir í hús, sæki um heimaþjónustu/stuðningsþjónustu 

og þau sjónarmið sem sveitarfélögin hafa ítrekað sett fram varðandi þjónustu við 

íbúa sem ekki búa á skilgreindum íbúðasvæðum. Stjórn samþykkir að ræða þurfi 

ítarlega um þá þjónustu sem veitt er íbúum með ótilgreint heimilisfang. 

Gunnlaug fór yfir tölfræði mála vegna sérfræðiþjónustu leik- og grunnskóla en 

þar undir fellur þjónusta talmeina- og sálfræðinga. Tveir sálfræðingar eru nú í 

verktöku hjá SVÁ en erfiðlega hefur gengið að fastráða sálfræðinga enda mikil 

vöntun á þeim starfsmönnum á landsvísu. Einnig sjá verktakar nú um greiningar 

talmeinafræðingar vegna fæðingarorlofs. Hefur það gengið vonum framar. Rætt 

um að yfirstandandi skólaár sé fyrsta ár nýrrar þjónustu og því eðlilegt að það sé 

nýtt til að safna reynslu sem síðan mun mynda grunn að stefnumörkun næsta 

skólaárs.   

 

b) Aðrar fréttir af starfseminni: 

Deildarstjórar kynntu stöðu starfsmannamála og breytingar sem framundan eru. 

Einnig kynntar þær undanþágur sem samþykktar hafa verið frá verkfallsrétti sem 

og sú niðurstaða að undanþága fékkst  frá kröfu um  lágmarksíbúafjölda á 

svæðinu vegna barnaverndar.  

 



 

  

 

       

 

 

2. Starfslýsingar deildarstjóra skóla- og velferðarþjónustu til staðfestingar stjórnar 

lagðar fram. 

Deildarstjórar hafa þegar farið yfir tillögur að starfslýsingum og voru þeirra breytingar 

lagðar fram á fundinum. Stjórn samþykkir að umræðu um málið verði frestað til næsta 

fundar.  

 

3. Innleiðing farsældarlaga – yfirlit yfir stöðu mála og umræða um frekari kynningu 

fyrir sveitarstjórnir, skólanefndir og skóla.  

Deildarstjórar fóru yfir stöðu á innleiðingu farsældar á svæði SVÁ og þau verkefni sem 

þegar hafa verið unnin eða eru í vinnslu nú þegar. Einnig rætt um það verklag sem 

verður að vera til staðar innan skólanna sem og SVÁ þegar vakna áhyggjur vegna náms- 

og/eða félagslegrar stöðu og/eða hegðunar eða líðan barns. Stjórn leggur áherslu á að á 

vormánuðum verði haldin kynning fyrir alla hagaðila á sviði farsældar barna á 

starfssvæði SVÁ.  

 

4. Erindisbréf fagnefndar SVÁ til staðfestingar stjórnar 

Erindisbréfið lagt fram og samþykkt. 

 

5. Vegna launagreiðslna og ráðningarsamninga í liðveislu 

Rætt um fyrirkomulag launaútreikninga vegna liðveislu og nauðsyn þess að 

fyrirkomulagið verði samræmt á milli aðildarsveitarfélaga SVÁ.  Einnig rætt um að 

samningur milli Hrunamannahrepps og SVÁ vegna bókhalds, umsýslu og 

launagreiðslna rann út í lok árs 2023.  

Stjórn samþykkir að fela formanni að ræða við sveitarstjórn Hrunamannahrepps um 

forsendur áframhaldandi samnings.  Stjórn samþykkir jafnframt að laun vegna liðveislu 

verði framvegis greidd hjá viðkomandi sveitarfélagi. Þegar ársreikningur 2023 liggur 

fyrir skal stjórn endurskoða 17. gr. stofnsamnings um kostnaðarskiptingu með áherslu á 

að skoða kostnað vegna málefna fatlaðs fólks og hvort taka þurfi betur tillit til þess 

kostnaðar við kostnaðarskiptingu milli aðildarsveitarfélaganna. 

 

6. Öldungaráð Uppsveita og Flóa – Tillaga stjórnar um formann og varaformann 

Stjórn samþykkir að leggja til við sveitarstjórnir aðildarsveitarfélaganna að Sigríður 

Kolbrún Oddsdóttir, Grímsnes- og Grafningshreppi verði formaður og Þröstur Jónsson, 

Hrunamannahreppi verði varaformaður.  

 

7. Tilboð í endurskoðun 

Stjórn samþykkir að fela formanni að ganga frá samningi um endurskoðun við KPMG.  

 

8. Formleg opnun í Laugarási og opnun nýrrar heimasíðu SVÁ 

Stjórn samþykkir að opið hús verði í starfsstöð SVÁ næsta haust og felur deildarstjórum 

að útfæra þann viðburð.  Heimasíðan verður formlega opnuð 1. mars 2024.  

 

 



 

  

 

       

9. Fundargerðir: 

a. Fagnefndar nr. 2 dags. 09.01.2024 

Fundargerðin lögð fram til kynningar.  

b. Stjórnar Skóla- og velferðarþjónustu dags. 06.11.2023 og 22.11.2023 

Fundargerðirnar lagðar fram til kynningar.  

c. Aðalfundar Skóla- og velferðarþjónustu Árnesþings bs. frá 05.12.2023 

Fundargerðin lögð fram til kynningar.  

10. Efni til kynningar: 

a. Erindisbréf stjórnar frá 1. mars 2023 

Erindisbréfið lagt fram til kynningar.  

b. Stofnsamningur Skóla- og velferðarþjónustu Árnesþings bs.  

Stofnsamningurinn hefur verið samþykktar af öllum sveitarfélögum og er hér 

lagður fram til kynningar.  

c. Bréf frá Mennta- og barnamálaráðuneytinu frá 15.01.2024 – Undanþága frá 

skilyrði um lágmarksíbúafjölda vegna barnaverndarþjónustu skv. 3. mgr. 11. gr. 

barnaverndarlaga nr. 80/2002 

Bréfið er lagt fram til kynningar en undanþágan er veitt til 15. janúar 2025.  

d. Frá Mennta- og barnamálaráðuneytinu - Styrkur til nýsköpunar- og 

skólaþróunarverkefnis. 

Deilarstjórar kynntu verkefnið og telja ásamt stjórn að verkefnið Valdeflandi 

menntun – kennsla í félags- og tilfinningafærni verði til styrkingar starfinu en 

það er til tveggja ára. 

e. Ársreikningur Skóla- og velferðarþjónustu Árnesþings bs. 2022. 

Ársreikningurinn lagður fram til kynningar.  

f. Ársskýrsla Skóla- og velferðarþjónustu Árnesþings bs. 2022. 

Ársskýrslan lögð fram til kynningar.  

 

11. Önnur mál 

Rætt um húsnæðismál SVÁ. 

Deildarstjórum falið að taka saman þarfagreiningu varðandi húsnæði þjónustunnar. 

 

Rætt um persónuverndarstefnu SVÁ. 

Stjórn samþykkir að endurskoðuð persónuverndarstefna verði lögð fyrir næsta fund 

stjórnar.  

 

Fleira ekki gert og fundi slitið kl. 16:15 

